
ᑐᑦᓯᕌᖑᔪᖅ 

ᓄᓇᕗᒻᒥ ᐆᒪᔪᓕᕆᔨᕐᔪᐊᒃᑯᑦ ᑲᑎᒪᔨᖏᓐᓄᑦ 

ᐆᒧᖓ 

ᑐᓴᖅᑎᑦᓯᒍᑎ:  ᐃᓱᒪᓕᐅᕈᑦ: X 

ᐱᔾᔪᑖ: ᓄᓇᕗᒻᒥ ᓇᓄᓕᕆᓂᕐᒧᑦ ᐊᐅᓚᑦᓯᖃᑎᒌᑦ ᐸᕐᓇᐅᑎᖓ (ᐸᕐᓇᐅᑦ) ᐋᖅᑭᑦᑕᐅᓚᐅᖅᑐᖅ ᓄᓇᕗᑦ ᒐᕙᒪᖓᓄᑦ 

(GN) ᐱᓕᕆᖃᑎᖃᖅᑐᑎᒃ ᐊᐅᓚᑦᓯᖃᑎᒌᓄᑦ ᐊᒻᒪᓗ ᑐᑭᒧᐊᒍᑎᒃᓴᒫᖑᓚᐅᖅᑐᖅ ᓇᓐᓄᖃᑦᑕᓂᕐᒧᑦ ᐊᒻᒪᓗ 

ᐊᐅᓚᑦᓯᔾᔪᑕᐅᓗᓂ ᓄᓇᕗᓕᒫᒧᑦ. ᑭᓯᐊᓂᓕ, ᐊᐅᓚᑦᓯᓂᕐᒧᑦ ᐊᐅᓚᓂᖓ ᐱᔭᕆᐊᑐᔪᕐᔪᐊᒻᒪᕆᐊᓘᖏᓐᓇᖅᑐᖅ 

ᓴᖅᑭᖅᑕᐅᓂᖏᑎᒍᑦ ᐊᖑᓇᓱᓐᓂᕐᒧᑦ ᐊᐅᓚᑦᓯᔩᑦ ᐊᒻᒪᓗ ᓇᓐᓄᑦᑕᐅᒍᓐᓇᖅᑐᑦ ᓈᓴᐃᔾᔪᑎᒃᑯᑦ (HACCS). ᐊᐅᓚᓂᖓ 

ᑲᔪᓯᑎᑦᓯᒍᑎᑦᓴᐅᓚᐅᖅᑐᖅ ᐊᐅᓚᑦᓯᓂᕐᒧᑦ ᑐᕌᒐᕐᓄᑦ, ᑕᒪᒃᑮᒃ ᐸᕐᓇᐅᑎᑦ ᐊᒻᒪᓗ HACCS ᓇᓕᖅᑯᑦᓯᓯᒪᑦᓯᐊᖏᑦᑑᒃ 

ᐃᓛᒃᑯᑦ 5 ᓄᓇᕗᑦ ᐊᖏᕈᑎᖏᓐᓂ. ᐃᓚᖏᑦ ᐸᕐᓇᐅᑎᓃᑦᑐᑦ ᐊᒻᒪᓗ HACCS ᓴᒃᑯᐃᑎᑦᓯᒍᑕᐅᓚᐅᖅᑑᒃ RWO 

ᐊᒻᒪᓗ HTO ᐃᓱᒪᓕᐅᕈᓐᓇᕈᑎᖏᓐᓂᒃ ᓴᐳᔾᔭᐅᓯᒪᔪᓂᒃ ᓄᓇᕗᑦ ᐊᖏᕈᑎᖏᓐᓂ. 

ᑲᒪᒋᔭᐅᓯᒪᓂᖓ:  

ᐊᖏᖅᑕᐅᓚᐅᖅᑎᓐᓇᒍ ᐊᒻᒪᓗ ᐊᑐᓕᖅᑕᐅᓗᓂ HACCS, ᐊᖑᓇᓱᑦᑕᐅᒍᓐᓇᖅᑐᓂᒃ ᓈᓴᐃᔾᔪᑎ ᐊᐅᓚᑕᐅᓚᐅᖅᑐᖅ 

ᑐᑭᓯᒪᖃᑎᒌᓐᓂᕐᒧᑦ ᐊᖏᕈᑎᖏᓐᓂᒃ (MOU) ᓄᓇᕗᑦ ᒐᕙᒪᖓ ᐊᒻᒪᓗ RWO. RWO ᓴᒃᑯᐃᓯᒪᓕᖅᑐᑦ ᐃᓗᓕᖏᓐᓂᒃ 

ᐊᐅᓚᑦᓯᒍᓐᓇᕐᓂᖏᑕ GN−ᑯᑦ ᐊᐅᓚᑦᓯᒍᓐᓇᖁᓪᓗᒋᑦ ᓇᓐᓄᑦᑕᐅᒍᓐᓇᖅᑐᓂᒃ ᑲᒪᙱᖔᓕᖅᓱᑎᒃ. 

HACCS ᐊᑐᑲᐃᓐᓇᓂᐊᖅᑕᒥᓂᒃ ᐊᖏᖅᑕᐅᓚᐅᖅᑐᖅ 2019 ᐊᒻᒪᓗ ᒥᓂᔅᑕᒧᑦ ᐊᖏᖅᑕᐅᓗᓂ ᕕᕝᕗᐊᓕ 2022. 

ᓄᓇᕗᑦ ᑐᙵᕕᒃ ᑎᒥᖓ ᐃᑲᔪᖅᓱᐃᒐᓗᐊᖅᑎᓪᓗᒋᑦ ᐊᑐᕐᓂᕐᒥᒃ ᑰᑕᖃᖏᑦᑐᓂᒃ ᑭᒡᓕᖃᖅᑎᑕᐅᔪᓂᒃ (NQL), 

HACCS ᐅᖓᑖᓅᖅᓯᒪᔪᑦ ᐊᐅᓚᑦᓯᒍᓐᓇᕐᓂᖏᓐᓂᒃ RWO ᐊᒻᒪᓗ HTO ᐃᓛᒃᑯᑦ 5 ᓄᓇᕗᑦ ᐊᖏᕈᑎᖏᓐᓂ. 

ᐱᓗᐊᖅᑐᒥ, ᑰᑕᑖᖅᑎᑕᐅᓯᒪᓂᖅ ᐊᒻᒪᓗ ᑲᔪᓯᑎᑕᐅᓂᖓ ᐊᕕᑦᑐᖅᓯᒪᓂᕐᒥ ᐆᒪᔾᔪᑎᒃᓴᓂᒃ ᐆᒪᔪᖅᑕᐅᔪᓐᓇᖅᑐᑦ 

(BNL) ᐊᒻᒪᓗ ᐋᖅᑭᒋᐊᖅᓯᒪᔪᑦ ᐆᒪᔾᔪᑎᒃᓴᓂᒃ ᐆᒪᔪᖅᑕᐅᔪᓐᓇᖅᑐᑦ (ᐋᖅᑭᒋᐊᖅᓯᒪᔪᑦ BNL) HTO−ᖏᑎᒍᑦ 

ᐊᕕᑦᑐᖅᓯᒪᓂᕐᒥ, ᓄᑭᖃᕈᑕᐅᔪᖅ ᐊᐅᓚᑦᓯᒍᑕᐅᓪᓗᓂᓗ RWO−ᓄᑦ, ᐊᕕᑦᑐᖅᓯᒪᓂᖓᒍᑦ 5.7.6 (b) ᐊᖏᕈᑎᓂ. 

ᑐᓴᕆᐊᕈᑕᐅᓂᖓ: 

ᓄᓇᕗᑦ ᑐᙵᕕᒃ ᑎᒥᖓ (ᑐᙵᕕᒃ) ᐱᓕᕆᔨᖏᑦ ᐃᓚᐅᖃᑦᑕᖅᓯᒪᔪᑦ ᐅᖃᐅᓯᕆᔭᐅᑎᓪᓗᒍ, ᐃᓚᒋᔭᐅᓪᓗᑎᒃ 

ᓇᓗᓇᐃᖅᓯᒪᔪᒃᑯᑦ ᐅᓂᒃᑳᖃᑦᑕᕐᓂᒃᑯᑦ ᐋᔩᕋᕈᑎᖃᖃᑦᑕᕐᓂᒃᑯᓪᓗ ᐊᕐᕌᒍᑕᒫᖅᓯᐅᒻᒥᒃ ᑲᑎᒪᓕᕋᐃᒻᒪᑕ ᐱᖓᓱᓂ 

ᐊᑐᕕᑦᑐᖅᓯᒪᓂᕐᓂ ᐆᒪᔪᓕᕆᔨᒃᑯᑦ ᑲᑎᒪᔨᖏᑦ. ᖄᖓᒍᑦ, ᐋᔩᕋᕈᑕᐅᖃᑦᑕᖅᓯᒪᒻᒥᔪᖅ ᐃᑲᔪᖅᓱᖅᑕᐅᓪᓗᓂ ᑐᙵᕕᒃᑯᑦ 

ᐆᒪᔪᓕᕆᓂᕐᒧᑦ ᖃᐅᔨᒪᔨᑕᑦ ᑲᑎᒪᔨᕋᓛᖏᓐᓄᑦ − ᕿᕕᐅᑕᖅ, ᑲᑎᒪᔨᓕᒃ ᐅᑯᓇᙶᖅᓯᒪᔪᓂᒃ 3 RWO ᐊᒻᒪᓗ 3 

ᐊᕕᑦᑐᖅᓯᒪᓃᑦ ᐃᓄᐃᑦ ᑲᑐᔾᔨᖃᑎᒌᖏᓐᓂᒃ. 

ᐊᑐᓕᖁᔨᔾᔪᑦ:  

ᓄᓇᕗᑦ ᑐᙵᕕᒃ NWMB−ᑯᓐᓂᒃ ᐊᒻᒪᓗ ᓄᓇᕗᑦ ᒐᕙᒪᖓᓂᒃ ᐱᓕᕆᖃᑎᖃᖁᔨᔪᖅ ᑐᙵᕕᒃᑯᓐᓂᒃ ᐊᒻᒪᓗ RWO 

ᐃᓇᖏᖅᑕᐅᓗᑎᒃ HACCS RWO ᒪᓕᒐᕋᓛᖏᓐᓄᑦ ᐊᐅᓚᑦᓯᓂᕐᒧᑦ ᑰᑕᓂᒃ ᑐᓂᐅᖅᑲᐃᓂᕐᒥᒃ, ᓇᓗᓇᐃᖅᓯᒪᓂᖓ 

ᒪᓕᓪᓗᒍ ᐃᓛᒃᑯᑦ 5.7.6 ᓄᓇᕗᑦ ᐊᖏᕈᑎᖏᓐᓂ. 

ᓄᓇᕗᑦ ᑐᙵᕕᒃ ᐃᒪᐃᖁᔨᒻᒥᔪᑦ ᐊᐅᓚᑦᓯᒍᓐᓇᕈᑎᖏᓐᓂᒃ ᐊᖑᓇᓱᓐᓂᕐᒧᑦ ᑐᓂᔭᐅᖔᖁᓪᓗᒋᑦ RWO−ᓄᑦ. 

ᑎᑎᕋᖅᑕᖓ:  

ᒌᕗᕆᐅᓪ ᓂᕐᓗᖓᔪᖅ 

ᑐᑭᒧᐊᒃᑎᑦᑎᔨ, ᐆᒪᔪᓕᕆᓂᕐᒧᑦ ᐊᕙᑎᓕᕆᓂᕐᒧᓪᓗ 

ᓄᓇᕗᑦ ᑐᙵᕕᒃ 

 

ᐅᓪᓗᖅ: ᓯᑉᑎᒻᐱᕆ 2nd, 2025 


